
Vilmund Jacobsen
 

Tiltakið varð hildið í besta 
veðri, men soleiðis hevði ikki 
verið, um tey, sum standa 
aftanfyri felagið, ikki høvdu 
gjørt av at útseta tiltakið í 
eina viku.

Tað er sjáldan, at slík til­
tøk verða útsett, men tá 
dagurin nærkaðist, og veður­
útlitini uppundir vikuskiftið, 
4. og 5. mai, vóru so vánalig, 
gjørdi nevndin í Bátafelag­
num á Toftum av at útseta 
tiltakið í eina viku.

Ætlaði leygardagin, 4. mai, 
royndist vánaligur, serliga 
fyrraparturin.

Í besta veðri
Nú bátafestivalurin á Toft­
um varð hildin í besta veðri 
leygardagin, eydnaðist alt til 
fulnar.

Talið av bátum, sum 

stevndu úr Skálafirði klokk­
an 12.30 og sum hálvan annan 
tíma seinni stevndu inn í 
Oyrahavnina, var ivaleyst 
tað størsta nakrantíð.

Veðrið gjørdist so frálíka 
gott hendan dagin, og nógv 
fólk leitaði sær út á Toftir at 
síggja bátarnar stevna inn í 
havn-ina, eins og nógv fólk 
var at síggja á stevnuøkinum 
allan seinnapartin leygar­
dagin.

Seint seinnapartin var 
okkurt æl, sum tó hasaði av 
aftur, sum dagurin leið, og 
tá kvøldið kom, var aftur av 
besta stevnuveðri.

Nógv fólk í dansi
Fleiri tiltøk vóru á stevnu­
økinum seinnapartin leygar­
dagin, bæði til børn og vaks­
in, og her varð eisini sangur 
og ymiskt annað undirhald.

Tá kvøldið leið, og náttin 

stundaði til, fór contrykong­
urin, Hallur Joensen, á pallin 
í stóra stevnutjaldinum, og 

her var nógv fólk.
Tey, sum vóru úti hesa 

náttina, siga, at bæði á 

stevnuøkinum og inni í 
tjaldinum var stúgvandi fult 
av fólki.

Bátafestivalurin í besta 
stevnuveðri leygardagin

Yoga og 
heilsugóður 
matur 25. mai 
á Strondum

Hoyvíkingur 
kallast nú Pison 
og er aftur eitt 
navn í Klaksvík

Birita Jóansdóttir 
stjórnar Fótatraðk

Nes kommuna og 
Runavíkar kommuna 
skipa í annaðkvøld fyri 
felags tiltaki.

Farið verður av 
Svangaskarði og frá 
Skúlanum við Løkin 
klokkan 18.

Fólk hittast við 
Toftavatn, har Janus 
Jensen fer at flyta 
fram røðu, og eisini 
verður felagssangur.

Leo Poulsen

Fótatraðk er dansifelagið 
hjá føroysku útisetunum 
í Keypmannahavn, og tað 
er Birita Jóansdóttir, sum 
seinasta árið hevur verið 
forkvinna í felagnum.

Hon sigur, at tey dansa 
fast hvørt sunnukvøld og 
ferðast annars runt í Keyp­
mannahavnarøkinum til 
dansitiltøk.

Við Norðlýsinum
Tey komu til Føroya hós­
kvøldið, og fríggjakvøldið 
vóru tey í Nólsoy og vitjaðu 
dansifelagið har úti. 

Síðani fylgdust tey inn 
til Runavíkar við Norðlýsi­
num leygardagin til lands­
dansistevnuna.

Nakrir av fyrrverandi 
limunum í Fótatraðk vóru 
somuleiðis við, so tilsamans 

vóru tey eini 20 fólk, helvt 
um helvt kvinnur og menn.

Umleið 420 fólk úr 16 
dansifeløgum luttóku á 
landsdansistevnuni í Runa­
vík.

Birita Jóansdóttir, 
forkvinna í Fótatraðk, 

sigur nøkur orð í 
ítróttarhøllini í Runavík

Skipið hjá 
Varðanum í Gøtu - 
Tummas T - á beding 
hjá MEST í Havn

LANDSDANSISTEVNA Eini 14-15 fólk komu um 
vikuskiftið til Føroya úr Keypmannahavn fyri at vera við á 
landsdansistevnuni, sum hesaferð varð hildin í Runavík

Hittast við 
Toftavatn

Leygardagin skipaði 
Bátafelagið á Toftum fyri 
ársins fyrsta bátafestivali


